Яшел Үзән шәһәре аерым предметлар тирәнтен өйрәнелә торган 15 нче гомуми урта белем мәктәбенең беренче категорияле татар теле һәм әдәбияты укытучысы Яннаева Рима Хәйдәр кызының «Татарча да яхшы бел» дәреслеге буенча 9 нчы Б сыйныфында үткәргән дәрес эшкәртмәсе.

Тема. Гүзәл, эчкерсез, чын кеше

Максат:
- лексик темага бәйле сүзләр белән таныштыру һәм аларны гамәли үзләштерү;
- өлкәннәргә карата мәрхәмәтлелек, шәфкатьлелек хисләре тәрбияләү, аларга ярдәм итү теләге уяту;
- укучыларның сүзлек байлыгын арттыру;
- телдән аралашу күнекмәләрен үстерү;
- татар телен өйрәнүгә омтылыш үстерү.
Җиһазлау: такта, дәреслек, эш дәфтәре, компьютер, видеопроектор.

[image: image1.emf] [image: image2.emf]Кыңгырау шалтырый,

Дәрескә чакырып!

Исәнмесез, кадерле укучылар!

Татар теле дәресен башлыйбыз.


 1 нче слайд.




 2 нче слайд. 

Д Ә Р Е С Б А Р Ы Ш Ы

I. ОЕШТЫРУ ӨЛЕШЕ. (психологик халәт тудыру)
1. Исәнләшү.
- Исәнмесез, укучылар!

- Исәнмесез, укытучы апа!

- Исәнмесез, кунаклар!

(Исәнләшү: укытучы-укучы, укучы-укучы, укучылар-кунаклар)

- Сез Яшел Үзәннәнме?

- Сез кайсы мәктәптән?

- Чит илдә булганыгыз бармы?

- Сезнеңчә, чит илдә яхшыракмы, әллә безнең илдәме?

- Сезнең машинагыз бармы?

- Сезгә нинди маркалы машина ошый?

- Сезнең гаилә хәлегез ничек?

- Безнең ашханәдә ашаганыгыз бармы?

- Нинди ризыклар ашарга яратасыз?

- Сез нинди ризыклар пешерергә яратасыз?

- Кол Шәриф мәчетендә булганыгыз бармы?

- Корьән китабын күргәнегез бармы?

- Күрергә телисезме?

Лексик материалны кабатлау.

(русча әйт)

матди байлык - материальное богатство

мохтаҗлар - нуждающиеся

битараф - равнодушный

табыш - доход

хәйрия – благотворительность

(татарча әйт)

материальное богатство - матди байлык

нуждающиеся – мохтаҗлар

равнодушный - битараф

доход – табыш

Өй эшен тикшерү.

[image: image3.emf]Син яшәгән җирдә теләнчеләр яки мохтаҗлар бармы?

Кешеләрнең аларга мөнәсәбәте нинди?

Синең яки гаиләгездәге башка берәүнең аларга

ярдәм иткәне бармы?

Ничек итеп?


3 нче слайд
- Сезгә без яшәгән җирдәге теләнчеләр һәм мохтаҗлар турында сөйләргә бирелгән иде. Кем сөйләргә тели? (укучылар слайдтагы рәсемнәргә һәм сорауларга таянып сөйлиләр)

Ук.: Теләнче һәм хәерче сүзләре бер үк мәгънә аңлатамы?

У.: Юк, төрле мәгънә аңлата.

Ук.: Теләнчеләр барысы да чыннан да ярдәмгә мохтаҗмы?

У.: Барысы да ярдәмгә мохтаҗ түгел.

Ук.: Аларның барысы да ачмы?

У.: Акча җыю максатыннан теләнеп йөрүчеләр дә бар.

Ук.: Кешеләр ни сәбәпле теләнчегә әйләнә?

У.: Гаиләсе урамга куып чыгарса; янгын чыгып, йорты, документлары янса; инвалид булса; эчкече булса; ... .

Ук.: Теләнчеләргә, мохтаҗларга ярдәм итү мәҗбүриме?

У.: Теләк буенча гына; мәҗбүри түгел; кем тели, шул.

Ук.: Мондый ярдәм хәйрия булып саналамы?

У.: Әйе.

 II. ТӨП ӨЛЕШ

[image: image4.emf]
4 нче слайд

Ук.: Бу кем?

У.: Әсгать Галимҗанов.

Ук.: Бу һәйкәл кемгә куелган?

У.: Әсгать Галимҗановка куелган.

Ук.: Ул нәрсә белән шөгыльләнә?

У.: Хәйрия эше белән шөгыльләнә.

Дәреслек белән эш. 

1. (77 нче бит 12 нче күнегү)

Синеңчә, Әсгать Галимҗановның хәйрия эшенә (саран, юмарт, битараф, каты күңелле, йомшак күңелле, шәфкатьле, шәфкатьсез, ярдәмчел...) кешеләрнең мөнәсәбәте нинди?

2. Хәзер без текст укыячакбыз, башта яңа сүзләр белән танышып үтик әле:

Эчкерсез – бескорыстный, простодушный, искренний

Күңеле әрни – душа болит

Ишетмәмешкә салыша – делает вид, что не слышит

Тән ярасы – телесная рана

Тетрәнеп – с потрясением

Акча тота – тратит деньги

5 нче слайд
Текст турында фикерләрегезне әйтерсез.

(2 укучы текстны укый)

Тексттан табып, татарча әйтегез.

Ук.: По их мнению, человек должен тратить деньги на семью; считают, что он бескорыстный человек; бывает, что душа болит; до того, как увести в операционную комнату; для того, чтобы заплатить, деньги есть?; главный врач делает вид, что не слышит; 2 месяца назад Әсгать абый вручил ключи от микроавтобуса; и сегодня вспоминает с потрясением.

ФИЗКУЛЬТМИНУТ (6, 7, 8, 9 нчы слайдлар)
Ук.: Фикерләрегезне әйтегез.

Ук.: Баш врач турында нинди фикерләрегез туды?

У.: Ул дөрес эшләмәгән,әсгат абыйга ярдәм итәргә кирәк иде.

Ук.: Аны нинди кеше дип әйтеп була? 

У.: Битараф

Ук.: Ни өчен?

У.: Баш врач шәфкать туташының сүзләрен ишетмәмешкә салыша.

Ук.: Баш врач бу хәлне уңай якка хәл итә алыр идеме?

У.: Минемчә, уңай якка хәл итә алган булыр иде.

Ук.: Укучылар,игътибар белән карагыз әле, бу текстта нинди мәкаль бар?

У.: Тән ярасы китә, җан ярасы китми.

Ук.: Бу мәкаль безгә нәрсә әйтергә тели?

У.: Кешенең күңелен яраласаң, ул төзәлми.

Ук.: Үзегез тагын нинди мәкальләр беләсез?

Уен. (Укытучы укучыларга сүзләр җыелмасы тарата, ә укучылар сүзләрдән мәкальләр җыеп мәгънәсен аңлаталар)
1. Ук тәнне яралый, сүз – җанны.

2. Кул ярасы китсә дә, тел ярасы китми.

3. Кылыч ярасы төзәлер, тел ярасы төзәлмәс

4. Күңел – пыяла, бер сынса төзәлер дип уйлама.

Ук.: Ни өчен баш врач автобус бүләк иткән кешенең тормышына карата битараф кала?

У.: Минемчә, ул куркак, эш урынын югалтудан курка.

Ук.: Бер кисәк ипи зур бүләкме?

У.: Зур бүләк, чөнки ул Әсгать абыйны үлемнән алып калган. Кечкенә бүләк дип тә әйтеп була, чөнки ул арзан тора.

Ук.: Автобус кечкенә бүләкме?

У.: Автобус – зур бүләк, чөнки ул кыйммәт тора.

ІІІ БЕЛЕМ ҺӘМ КҮНЕКМӘЛӘРНЕ НЫГЫТУ

Без хәзер сезнең белән Әсгать абый һәм баш врачны чагыштырып, сорауларга җавап бирербез. 
[image: image6.emf]Әсгат абый

Баш врач

1.Кешеләргә ничек ярдәм итә?

Матди ярдәм күрсәтә. Физик ярдәм күрсәтә.

2.Эшләгән акчасын кая куя?

Гаиләсенә тотмый Гаиләсенә тота

3.Кешеләрнең аның турында фикере нинди?

Гүзәл җанлы, эчкерсез,

чын кеше,кайбер кешеләр аны

җиңел акыллы дип уйлыйлар.

Ярдәмчел, яхшы күңелле,

акыллы, максатчан.

4. Хәйрия эше белән шөгыльләнәме?

Әсгат абый Хәйрия эше белән

шөгыльләнә.

Баш врач хәйрия эше белән

шөгыльләнми.

5. Кешенең күңелен аңлыймы?

Әйе, аңлый ...   .Үзенең дә

күңеле әрнегән вакытлар була.

Юк, аңламый, чөнки ...


10 нчы слайд

(Әсгать абый һәм баш врачны чагыштырып, укучылардан сөйләтү)

горизонталь буенча

1. әрни - болит

2. эчкерсез - искренний

3. гарип – калека

4. яра – рана

5. матди – материальный

вертикаль буенча

1. кеше исеме

Кроссворд


11 нче слайд
Дәфтәрләрдә эш. 55 нче бит, 3, 4, 5 нче күнегүләр.

Өйгә эш. Әсгать абый һәм баш врач турында чагыштырып сөйләргә.

Дәфтәрдә: 56 нчы бит, 10, 11 нче күнегүләр.

Әсгат абый белән

баш врач турында

сөйләргә

Дәфтәрдә:  56 нчы

бит 10,11 нче

күнегүләр


12 нче слайд
